
Abstract: Primary aim of this study was to assess the current practices of lifelong education centers (LLECs) to work with children with special needs, to identify the problems and needs. LLEC is main non-formal education agency operated with the mission of: reducing the number of children out-of-school, providing literacy and education for vulnerable children whose rights to education are restricted, providing primary, basic, secondary education programs. In the context of this study, 5 target locations including 3 districs of Ulaanbaatar city and 2 provinces are covered.
By the result of the study, current situation, teachers’ capacity, learning resources to work with children with special needs are very insufficient at LLECs. Most of the LLECs operating in the regular school’s classrooms without having their own class and learning resources. Most of the teachers at LLECs are evaluated their method to work with different catergories of special needs as “poor”, specially with different categories of children with disabilities.

ТХХ-ийг боловсролд тэгш хамруулан сургах тогтолцоо, өнөөгийн байдал
Боловсролд тэгш хамруулах бодлого нь бие махбодь, оюун ухаан, сэтгэл зүйн онцлог байдал, нийгэм, хэл зүйн зэрэг бусдаас ялгаатай ямар нэг нөхцөл байдлаас үл хамааран хүүхэд бүр сургуульд хамрагдах боломжтой байх явдлыг баримталдаг1. Манай орны хувьд хараа хяналтгүй, нийгэм эдийн засгийн хувьд ядуу, эмзэг бүлгийн, хөгжлийн бэрхшээлтэй хүүхдүүд болон шилжилт хөдөлгөөн, хүүхдийн хөдөлмөр эрхлэлт, ядуурал зэрэг нийгмийн асуудлуудаас болж хүүхдүүд суурь боловсролд хамрагдаж чадахгүй орхигдох байдал байна. Иймд боловсролын тусгай хэрэгцээтэй хүүхдийн хувийн ялгаатай байдал, тусгай хэрэгцээнд нь нийцүүлэн боловсрол эзэмшүүлэх үйл явцыг зөв удирдан зохион байгуулах, улам боловсронгуй болгох шаардлага зүй ѐсоор гарч байна.
Боловсролын тусгай хэрэгцээтэй хүүхэд (ТХХ) гэдэг ойлголтод алслагдмал бүсийн хүүхдүүд, жендэрийн ялгаа, хэл, соѐл, шашин, үндэсний цөөнх, нийгэм, эдийн засгийн


1 1994 оны ЮНЕСКО-гийн Саламанкагийн тунхаглал

түвшин, бие бялдрын хөгжил, эрүүл мэнд, танин мэдэхүй, зан үйлийн ялгаатай байдал бүхий хүүхдүүдийг авч үзэж байна.
Монгол Улсын төрөөс иргэдийн сурч, хөгжих хэрэгцээг албан болон албан бус боловсролыг боловсронгуй болгох замаар хангана гэж үзэн "Боловсролын тухай" хуулинд “Монгол Улсын боловсролын тогтолцоо нь албан ба албан бус боловсролын нэгдэл байна” (1995 он), “Иргэн нь боловсролыг албан болон албан бус сургалтаар эзэмшиж болно” (2002 он) гэж заасан. Манай орны хувьд ТХХ-ийг албан боловсрол дотроо ердийн болон тусгай сургуульд сургах, албан бус боловсролын тогтолцоогоор насан туршийн боловсролын төвөөр дамжуулан сургах сургалтын үндсэн хэлбэрүүд ажиллаж байна.
Насан Туршийн Боловсролын Төв (НТБТ) нь сургууль завсардалтыг бууруулах, сурах эрх нь хязгаарлагдсан ТХХ, эмзэг бүлгийн хүүхдүүдэд бичиг үсгийн болон боловсрол нөхөн олгох, бага, суурь, бүрэн дунд боловсрол олгохын зэрэгцээ ажил мэргэжилгүй, өрхийн орлого багатай залуусыг мэргэшүүлэх, иргэдэд мэргэжлийн чиг баримжаа олгох, тэдэнд амьдрах ухаан, экологи, эрүүл мэнд, иргэний болон тогтвортой хөгжлийн боловсрол олгох зэрэг үйл ажиллагаа зохион байгуулдаг төрийн байгууллага юм. 1997 онд анх "Албан бус боловсролыг хөгжүүлэх үндэсний хөтөлбөр" батлагдсанаар албан бус боловсролын тогтолцоо бүрэлдэн бий болж, 2012 оноос насан туршийн боловсролын тогтолцоо болон өргөжин ажиллаж байна.
2019 оны байдлаар улсын хэмжээнд 21 аймаг, Улаанбаатар хотын 8 дүүргийн хэмжээнд 355 НТБТ ажиллаж байна.
Хүснэгт 1. НТБТ-ийн өнөөгийн тогтолцооны хөгжил
Он	Эрх зүйн зохицуулалт, шинэчлэл

1997	Албан бус боловсролын (АББ) төв 6 сарын 1-ны өдрөөс эхлэн үйл ажиллагаа нь
эхэлсэн.

2002	Албан бус боловсрол, Зайны cургалтын төв байгуулагдсан.
2003	АББ-ын Гэгээрэл төвийн үлгэрчилсэн дүрэм, АББ-ын багш, арга зүйчдийн ажлын байрны тодорхойлолт батлагдсан.

2004	Бичиг үсгийн боловсролын үндэсний хөтөлбөр хэрэгжиж эхэлсэн.
2005	Бага, суурь, бүрэн дунд боловсролын дүйцсэн хөтөлбөр батлагдсан.

2007	2006-2015 оны Боловсролын мастер төлөвлөгөөнд “АББ ба Насанд хүрэгчдийн боловсрол” бүлэг тусгагдсан.
2007	Дүйцсэн хөтөлбөрийн сургалт явуулах журам батлагдсан.

АББ-ын сургалтын талаар баримтлах бодлого, АББ-ын сургалтын үлгэрчилсэн

2008

хөтөлбөр,
АББ-ын Гэгээрэл төвийн үлгэрчилсэн дүрэм, арга зүйч ба багшийн ажлын байрны тодорхойлолтыг шинэчилсэн.


2012	“Боловсролын тухай” хуульд Насан туршийн боловсролтой холбоотой нэмэлт өөрчлөлт орсон.
2013	Насан туршийн боловсролын үндэсний төвийн чиглэл, дүрэм, бүтэц батлагдсан.


2007-2017 онуудад улсын хэмжээнд үйл ажиллагаа явуулж байгаа НТБТ-д нийт 177.766 суралцагч дүйцсэн хөтөлбөрийн сургалтанд 2 хамрагдсаны 52.914 3 нь боловсролын гэрчилгээ авсан байна. Эндээс үзвэл нийт суралцагчдийн 30 хувь нь л тасралтгүй суралцан суурь боловсролын гэрчилгээ авч боловсрол эзэмшсэн байна. НТБТ-д сургууль завсардсан болон ТХХ боловсрол нөхөн эзэмших зорилгоор сургалтанд хамрагдаж байгаа ч төгссөн сурагчдын тоо хангалтгүй байна. Иймд боловсролын тусгай хэрэгцээтэй хүүхдийн хувийн ялгаатай байдал, тусгай хэрэгцээнд нь нийцүүлэн боловсрол эзэмшүүлэх үйл явцыг зөв удирдан зохион байгуулах, улам боловсронгуй болгох шаардлага зүй ѐсоор гарч байна.
Японы Хүүхдийг Ивээх Сангийн захиалгаар НТБТ-д суралцаж байгаа ТХХ-ийн сургалтын үйл ажиллагаа, тулгарч байгаа бэрхшээл, ТХХ-тэй ажиллах багш нарын мэдлэг, арга зүй болон НТБТ, ЕБС-ын хамтын ажиллагааны өнөөгийн байдлыг сонгогдсон сургуулиудын мэдээлэлд тулгуурлан дүн шинжилгээ хийх зорилготой суурь судалгааг 2018 оны 10 сард гүйцэтгэсэн ба үр дүнг энэ өгүүлэлд танилцуулна.
Судалгаанд нийслэлийн Баянзүрх, Чингэлтэй, Сонгинохайрхан дүүрэг, Ховд, Өвөрхангай аймгийн НТБТ-ийг сонгон багш ажилтнууд, сурагчдын эцэг эх, хорооны нийгмийн ажилтнууд, аймаг, дүүргийн боловсролын хэлтэс, БСШУСЯ-ны төлөөллийг оролцуулсан.
Судалгааны арга зүйн хувьд тоон болон чанарын аргуудыг ашиглаж мэдээлэл цуглуулсан. Мэдээллийг асуумж, хагас бүтэцлэгдсэн ярилцлага, гүнзгийрүүлсэн ярилцлага, кейс судалгаа гэсэн 4 төрлийн, 10 хэрэглэгдэхүүний дагуу цуглуулав. Судалгаанд Улаанбаатар хотын гурван дүүрэг, хоѐр аймгийн НТБТ-ийн 304 багш, НТБТ- ийн 5 сургалтын менежер, ЕБС болон НТБТ-ийн сурагчдын 376 эцэг эхийг хамруулав. Судалгаанд оролцсон НТБТ-ийн багш нарын мэдээллийг Хүснэгт 2-т харууллаа.

Хүснэгт 2. Судалгаанд хамрагдсан НТБТ-ийн багш нарын мэдээлэл

	№
	Үзүүлэлт
	Ангилал
	Тоо
	Хувь

	1
	Багшийн тоо
	ЧД
	2
	6,7

	
	
	БЗД
	6
	20,0

	
	
	СХД
	5
	16,7

	
	
	Өвөрхангай
	11
	36,7

	
	
	Ховд
	6
	20,0

	2
	Хүйс
	Эрэгтэй
	28
	93,3




1 “Бага, суурь, бүрэн дунд боловсролын дүйцсэн хөтөлбөрөөр сургалт явуулах журам”-д “Иргэдэд тодорхой хугацааны боловсролыг нөхөх, бие даах хэлбэрээр эзэмшүүлэх зорилго бүхий бага, суурь, бүрэн дунд боловсролын стандартад нийцсэн албан бус сургалтыг дүйцсэн хөтөлбөрийн сургалт гэнэ" тодорхойлсон.
2 НТБҮТ. Бага, суурь бүрэн дунд боловсрол нөхөн олгох сургалт. https://www.ncle.mn/page/89/
3 Мэдээлэл цуглуулах хугацаанд зорилтот НТБТ-үүд дээр ажиллаж байсан бага ангийн бүх багш нарыг судалгаанд хамруулсан болно.

	
	Эмэгтэй
	2
	6,7

	3
	Ажилласан жил
	1 хүртэлх жил
	2
	6,7

	
	
	1-5 жил
	8
	26,7

	
	
	6-10 жил
	6
	20,0

	
	
	11-15 жил
	2
	6,7

	
	
	16-аас дээш жил
	12
	40,0

	4
	Нас
	-25
	2
	6,7

	
	
	26-40
	15
	50,0

	
	
	41-55
	11
	36,7

	
	
	56-аас дээш
	2
	3,7

	5
	Мэргэшлийн зэрэг
	Бага ангийн багш (зэрэггүй)
	18
	54,0

	
	
	Заах аргач багш
	12
	46,0


Судалгаанд оролцсон НТБТ-ийн багш нарын 20% нь 6-10 жил, 46,7% нь 11-ээс дээш жил ажилласан байна. Судалгаанд оролцсон багш нарын гурван хүн тутмын хоѐр нь боловсролын байгууллагад таваас дээш жил ажилласан байгаа нь НТБТ-ийн үйл ажиллагааны өнөөгийн байдлын талаар бодит мэдээллийг өгөх боломжтой төлөөлөл гэж үзэж байна.
НТБТ-ийн сургалтын үйл ажиллагаа, тулгамдсан асуудал
НТБТ-ийн сургалтын үндсэн хэлбэр нь холимог бүлгийн сургалт байна. Холимог бүлгийн сургалт нь багш нэг ангид өөр өөр түвшний суралцагчдад сургалт явуулах хэлбэр бөгөөд суралцагчдын тоо цөөнөөс жирийн нэг анги үүсгэх боломжгүй, багшийн нөөц дутмаг, хөдөө орон нутагт тархан суурьшсан болон сургууль завсардсан, нийгмийн эмзэг бүлгийн, хөгжлийн бэрхшээлтэй иргэд зэрэг тусгай хэрэгцээтэй бүлгийн боловсролын хэрэгцээг хангахад зориулсан сургалтын өвөрмөц хэлбэр юм. НТБТ нь холимог бүлгээр хичээллэхдээ суралцагчдын нас, сэтгэхүйн онцлог, боловсролын хэрэгцээ түвшингээс хамаарч дараах үндсэн гурван хэлбэрээр сургалтын үйл ажиллагааг явуулж байна. Үүнд:
· Ангийн өөр өөр түвшний сурагчдад нэг ижил сэдэв судлах
· Хичээлийн нэг цаг дээр өөр өөр сэдвийг судлах
· Бүгд ижил сэдэв судлах (зураг, дуу хөгжим, биеийн тамир г.м)
НТБТ-д хөгжлийн бэрхшээл5 янз бүр, харилцан адилгүй ТХХ-ийг холимог бүлгээр хамт сургах боломжтой эсэхийг багш нараар үнэлүүлэхэд багш нарын олонх нь сургууль завсардсан, нийгмийн эмзэг бүлгийн, суралцахуйн бэрхшээлтэй, АДХХЭ 6 -тэй болон хөдөлгөөний бэрхшээлтэй хүүхдүүдийг холимог бүлгээр сургах илүү боломжтой гэж үзжээ. Харин гурван багш тутмын хоѐр нь хараа болон сонсголын бэрхшээлтэй хүүхдүүдийг НТБТ-д сургах боломжгүй гэж үзсэн нь энэ төрлийн ТХХ-ийн онцлогт


5 Бие махбодь, оюун санаа, сэтгэл мэдрэл, мэдрэхүйн байнгын согог нь  орчны  бусад  саадтай  нийлсний  улмаас бусдын адил нийгмийн амьдралд бүрэн дүүрэн, үр дүнтэй оролцох чадвар нь хязгаарлагдсан хүн (Хөгжлийн Бэрхшээлтэй Хүний эрхийн тухай хууль, 2016)
6Анхаарлын дутмагшил, хэт хөдөлгөөнтөх эмгэг

нийцүүлэн сургалт явуулах орчин бүрдээгүй, багшлах арга зүй, мэдлэг, туршлага дутмаг байгаатай холбоотой байна.
Хүснэгт 3. Судалгаанд хамрагдсан НТБТ-д суралцаж буй ТХХ-ийн тоо

	

№
	

НТБТ
	Сургууль завсардсан7
	АДХХЭ8
	Суралцахуйн бэрхшээл9
	Оюуны бэрхшээл
	Хэл	ярианы бэрхшээл
	Харааны бэрхшээл
	Сонсголын бэрхшээл
	Хөдөлгөөний бэрхшээл
	АХЭ10
	Нийт
(Давхардсан тоогоор)

	1
	ЧД
	24
	0
	12
	2
	0
	0
	1
	3
	0
	42

	2
	СХД
	87
	8
	21
	12
	13
	4
	6
	2
	2
	155

	3
	БЗД
	50
	4
	6
	2
	0
	1
	0
	1
	1
	65

	4
	Өвөрхангай
	22
	16
	21
	4
	5
	15
	5
	1
	4
	93

	5
	Ховд
	20
	54
	16
	43
	24
	15
	20
	20
	2
	214

	
	Нийт
	203
	82
	76
	63
	42
	35
	32
	27
	9
	



НТБТ-ийн багш нар зөвхөн сургууль завсардсан, сурлагын хоцрогдолтой хүүхдүүдтэй ажиллахаас гадна хөгжлийн бэрхшээлтэй, нийгэмшил, хөгжлийн харилцан адилгүй түвшний сурагчдаас бүрдэх холимог бүлэгтэй ажилладаг нь харагдаж байна. Сурагчдын дунд АДХХЭ, суралцахуйн бэрхшээл, оюуны бэрхшээлтэй хүүхдүүд олон байгаа тул энэ төрлийн бэрхшээлтэй хүүхдүүдийн онцлогт тохируулан сургах, хөгжүүлэх, үнэлэх арга зүйн мэдлэг, чадварыг олгох шаардлагатай байна. НТБТ-ийн багш нарыг мэргэшүүлэх сургалт, ур чадварын уралдаан, уулзалтууд нь ангийн зөрүү, мэдлэгийн түвшин өөр холимог бүлэгт хичээл заах арга зүйн чиглэлээр ихэвчлэн явагдаж байгаа ба хүүхдийн тусгай хэрэгцээнд нийцсэн, ялангуяа ХБХ-дэд хичээл заах арга зүй олгох сургалтын үйл ажиллагаа дутагдалтай байна.
Багш нар ялгаатай ТХХ-ээс бүрдэх холимог бүлэгтэй ажиллах мэдлэг, ур чадвараа хэрхэн үнэлж байгаа байдлыг авч үзвэл 1. Холимог бүлэгт заах арга зүйн хувьд сайн гэж тэдний 63,3%, 2. ТХХ-тэй ажиллах арга зүй муу гэж 50%, 3. ТХХ-ийн хөгжлийн онцлогт тохируулан заах ур чадвар хангалтгүй гэж 30% нь үзсэн байна. Үүнээс үзэхэд багш нарын дунд боловсролд тэгш хамруулан сургах, боловсролын тусгай хэрэгцээ зэргийн талаарх




7Хичээлийн жилийн явц дундуур сургуулиа орхисон суурь боловсрол (1-9-р анги хүртэл) заавал эзэмших насны (7-16 нас) хүүхдийг хэлнэ. (Нийслэлийн Хүүхэд, Гэр бүлийн Хөгжлийн Газар, Сургууль завсардсан хүүхдийн судалгаа, 2014
он)
8Анхаарлын дутмагшил, хэт хөдөлгөөнтөх эмгэг нь анхаарал төвлөрөлт, тогтворжилтыг барьдаг дээд мэдрэлийн эд эсүүдийн холбоос амархан сарних онцлогтой холбоотой үүсдэг. Анхаарлын дутмагшил болон хэт хөдөлгөөнтөх эмгэг, мөн дээрх 2 эмгэгийн хосолмол болох ADHD буюу анхаарал төвлөрөл сул байх, хэт хөдөлгөөнтэй байх шинж тэмдгүүд хавсарч илэрдэг төрлүүдтэй.
9Суралцахуйн бэрхшээл: Унших, бичих, сонсох, ярих, учир шалтгааныг нь олох, тоо бодох гэх мэт тодорхой ур чадварыг сурахад хүндрэлтэй тулгардаг хүүхдүүд. Эдгээр эмгэг нь тэдний оюун ухааны түвшин эсвэл хараа болон сонсголын бэрхшээлээс шалтгаалдаггүй.
10АХЭ - Аутизмийн хүрээний эмгэг нь олон төрлийн хөгжлийн эмгэгийг агуулсан бүлэг өвчлөлийн нэр. Үүн дотроо аутизм нь тархины үйл ажиллагаанд нөлөөлдөг мэдрэлийн системийн эмгэг бөгөөд нийгмийн харилцан үйлчлэл болон харилцааны чадваруудыг зохицуулдаг тархины хэсгийн хэвийн хөгжил алдагдах.

суурь ойлголт, мэдлэг хангалтгүй байна. Чанарын судалгааны мэдээлэлд үндэслэн холимог бүлэгт хичээл заахад багш нарт тулгарч байгаа хүндрэл бэрхшээлийг авч үзье.


Хүснэгт 4. Холимог бүлэгт хичээл заахад тулгарч байгаа бэрхшээл

Чиглэл	Онцлог, анхаарах асуудал






Багшийн заах арга зүй









Сурагчдын суралцах чадвар, онцлог






Гэр бүлийн хандлага

Холимог бүлэг дэх нас насны хүүхдүүдийн онцлогт тохируулж 4-5 тусдаа
хөтөлбөр нэг дор ашиглах шаардлага гардаг Хүүхэд нэг бүртэй ажиллаж чаддаггүй
Багш өөр өөр түвшний хооронд цаг их зарцуулдаг


Сургалтын материал, хэрэглэгдэхүүн нь нас, хөгжлийн бэрхшээлээр ялгаатай холимог бүлгийн сурагчдын дунд хэрэглэхэд тохиромжгүй

Ар гэрийн байдлаас хүүхэд сургалтад бүрэн хамрагдах байдал сул Сургалтын аргачлал, хөтөлбөр дутмаг

Холимог бүлэгтэй ажиллахад багш нараас мэдлэг, туршлага их шаарддаг Насны хувьд ялгаатай хүүхдүүдэд нэг дор хичээл заах нь амар биш Мэргэшсэн багш дутмаг
Сурагчдын мэдлэгийн түвшин сул


Хичээл хүлээж авах чадвар сул байдаг (удаан ойлгоцтой) Хичээлийн программыг гүйцэхгүй байдаг
Нийгэмшлийн хувьд төлөвшөөгүй байдаг Өөрийгөө илэрхийлж чаддаггүй

Насны ялгаанаасаа ичдэг Ядардаг

ХБХ их өвддөг


Ачаалал даах чадвар сул байдаг


Нэгэнтэйгээ харьцах харьцаа, хандлага жигд биш, хүндрэлтэй байдаг Амьжиргааны түвшин доогуур өрхийн хүүхдүүд байдаг
Хичээлийн бэлтгэл муу хангадаг Гэр бүлийн сурах орчин муу
Эцэг эхийн анхаарал, дэмжлэг бага




НТБТ-ийн холимог бүлэгт зааж байгаа багш нар тусгай хэрэгцээтэй сурагчдын түвшин бүрт тохирсон хичээлийн хөтөлбөрийг боловсруулах шаардлагатай болдог. Иймд олон талт хөтөлбөр боловсруулахад суралцах нь холимог бүлгийн багшийн ажлын нэг үндсэн зорилго болж байна.
НТБТ-ийн багш нараас ТХХ-ийг сургах үйл ажиллагаанд учирч байгаа нэн тэргүүний 5 гол бэрхшээлийг нэрлүүлэхэд дараах асуудлууд голлож байна. Үүнд:
· ТХХ-тэй ажиллах багш нарын мэдлэг, чадвар, туршлага бага 80%
· ТХХ-ийг сургах сургалтын материал, хэрэглэгдэхүүн, тоног төхөөрөмж хангалтгүй
80%

· ТХХ-ийг сургах, тэгш хамруулах аргачлал, модуль хөтөлбөр дутмаг 73.3%
· ТХХ-ийг сургах, сургуульд хүлээн авах дэд бүтэц дутмаг 43.3%
· ТХХ-ийн сургалтын амжилтыг үнэлэх систем байхгүй 40%
НТБТ-ийн багш нар өөрсдийн нөөц боломжийг ашиглан сургалтын хэрэглэгдэхүүн, орчинг бүрдүүлэн ажиллаж байгаа хэдий ч шийдэл хүлээсэн, дэмжлэг шаардлагатай асуудлууд олон байна.
НТБТ нь сургалтын үйл ажиллагаагаа танхимын сургалт, гэрээр очиж хичээл заах, зуны сургалт, богино хугацааны сургалт, дугуйлан зэрэг олон хэлбэрээр явуулж байна. НТБТ нь өөрийн хичээлийн байргүй, харьяа дүүрэг, орон нутгийн 3-5 ЕБС-ийн хичээлийн байранд хичээллэж байгаагаас багш нар сургууль бүрт очиж хичээлээ орохын тулд багагүй цаг хугацаа, зардал гаргах бэрхшээл байна.
Хүснэгт 5.Судалгаанд хамруулсан НТБТ-ийн мэдээлэл




Чингэлтэй

37 сургууль 1 бүлэг	19	7	2
39 сургууль 2 бүлэг	37	15	6



1	дүүрэг
бүлэг)


НТБТ 3 бүлэг (10, 11, 12-р анги)
59
30
2


12 сургууль 5 бүлэг
75
43
5


42 сургууль 1 бүлэг
22
8
0

Сонгинохайрх
65 сургууль 2 бүлэг
31
14
6
2
ан дүүрэг
76 сургууль 1 бүлэг
23
11
4


124 сургууль 1 бүлэг
15
7
0


“Харилцааны Хөгжил Төв” ТББ 2 бүлэг
30
11
1


Амгалан ЦС 1 бүлэг
15
NA
1

Баянзүрх
Шавь ЦС 2 бүлэг
30
NA
2
3
дүүрэг
79 сургууль 1 бүлэг
18
NA
3


АБНТБТ 2 бүлэг
126
NA
2

Өвөрхангай
Аймгийн  төв  НТБТ,	19 сум бүрт
545
164
42
4
нэгжтэй
Ховд	Жаргалант, Булган сум: 2 бүлэг,  15 сум	904/153	91	34
5
бүрт нэгжтэй.



49 сургууль 2 бүлэг (9-р анги + холимог

45	12	5
























НТБТ-д сурагчдын эзэмшсэн мэдлэг, чадварын ахицыг үнэлэхдээ БСШУЯ-ны “ЕБС-ийн суралцагчийн болон боловсролын чанарын үнэлгээний журам” 11 -ийн дагуу үнэлж байгаа хэдий ч тус журамд ТХХ-ийн мэдлэг, чадварыг үнэлэх тухай нарийвчилсан


11 БСШУЯ-ны сайдын 2013 оны 309 дүгээр тушаал

заалт хараахан тусгагдаагүй байна. Мөн НТБТ-ийн багш нарын ажлыг БСШУЯ-ны сайдын 2013 оны ЕБС-ийн багшийн ажлыг үнэлэх, дүгнэх журам12-аар үнэлж байгаа. Тус журамд ТХХ-тэй ажиллаж байгаа багш нарын ажлын явц, гүйцэтгэлийн үр дүнг тооцох тухай заалт одоогоор тусгагдаагүй байна.
НТБТ-ийн багш нарын хувьд ТХХ-ийн сурлагын амжилт, үр дүнг үнэлэх нэгдсэн үнэлгээний аргачлал байхгүйгээс харилцан адилгүй аргачлалыг ашиглаж байна. Үүнд:
· Багш ажилласан жилийн туршлагаар ТХХ-ийг үнэлэх
· Багш нар өөр, өөрсдийн боловсруулсан арга зүйгээр үнэлэх
· Тодорхой аргачлал гэхгүйгээр багш нар нь өөрсдөө сургалтын ганцаарчилсан төлөвлөгөө боловсруулан түүний дагуу үнэлэх
· Хөгжлийн бэрхшээлийн төрөлд тохируулан хүүхдийг үнэлэх тодорхойлсон аргачлал байхгүйгээс үнэлгээ хийх
· ЕБС-ийн сурагчдыг үнэлэх ерөнхий журмыг баримтлан үнэлэх

НТБТ-ийн багш нар “Тэгш хамруулан сургах, ТХХ-ийн боловсролыг сайжруулахад нэн шаардлагатай байгаа 5 гол үйл ажиллагааг нэрлэнэ үү” гэсэн асуултад (1) сургалтын орчинг бүрдүүлэх, (2) эцэг эхчүүдэд мэдлэг олгох, (3) багш нарыг чадавхжуулах, (4) эрх зүйн орчныг боловсронгуй болгох, (5) ГСТ хэрэгжүүлэх үйл ажиллагааг нэн тэргүүнд хийх хэрэгтэй гэж үзэж байна.

Хүснэгт 6. ТХХ-ийн боловсролыг сайжруулахад шаардлагатай үйл ажиллагаа

	№	Үйл ажиллагаа	Тоо	Хувь

	1	ТХХ суралцаж буй сургуулиудад зориулсан сургалтын тоног төхөөрөмж
	25
	83.3

	2	ТХХ-ийн эцэг эх, асран хамгаалагчдад мэдлэг, мэдээлэл олгох
	21
	70.0

	3	Багш нарт ТХХ-д ажиллах талаар мэргэжил дээшлүүлэх сургалт зохион
байгуулах
	18
	60.0

	4	ТХХ-ийг ЕБС-д сургах эрх зүйн орчны зохицуулалт хийх
	17
	56.7

	5	ТХХ-дэд тохирсон сурах бичиг, хэрэглэгдэхүүн, сургалтын материал
боловсруулах
	17
	56.7

	6	ЕБС/НТБТ-ийн багш нар ГСТ хэрэгжүүлэх
	16
	53.3

	7	Багш бэлтгэдэг их, дээд сургуульд ТХХ-д хичээл заах мэдлэг олгох
	9
	30.0

	8	ТХХ-ийн сурлагын ахицыг үнэлэх аргачлал нэвтрүүлэх
	8
	26.7

	9	ТХХ-тэй ажиллаж буй багш нарын үнэлгээний тогтолцоог сайжруулах
	8
	26.7

	10	ТХХ-ийн талаар сургуулийн удирдлага, ажилтнуудыг чадавхжуулах
	7
	23.3

	11
	Сургуулийн гадаад болон дотоод орчныг ТХХ-дэд ээлтэй байдлаар
тохижуулах
	2
	6.7

	12
	ТХХ-тэй ажиллах сургууль, багш нарын туршлага солилцох ажлыг зохион
байгуулах
	2
	6.7

	13
	ТХХ-ийн эцэг эхийн оролцоог нэмэгдүүлэх, ЭЭЗ-ийн үйл ажиллагааг
	1
	3.3




12 ЕБС-ийн багшийн ажлыг үнэлэх, дүгнэх журам. БСШУЯ-ны сайдын 2013 оны 08  сарын  13-ны  өдрийн А/293 дугаар тушаал

идэвхжүүлэх
14	Оролцогч талуудын хамтын ажиллагааг нэмэгдүүлэх (сургууль, хороо,



1	3.3

           мэргэжлийн холбоо)	
НТБТ-д ТХХ-ийг илрүүлэх, мэдээлэл цуглуулах, ашиглах чиглэлээр хийгдэж байгаа ажлууд хэлбэржээгүй, бүртгэлийн систем байхгүй байна. Мөн хүүхдийн мэдээллийг цуглуулах, солилцох, ашиглах байдал харилцан адилгүй байна. НТБҮТ нь 2015 онд БСШУСЯ-ны Инноваци, Өндөр Технологийн Газар, “Эрдэм нет”, “Линкинг Энжинэ” ХХК-тай хамтран НҮБХС-гийн санхүүжилтээр “Engine Education” бүртгэлийн программыг 21 аймаг, 9 дүүргийн НТБТ-д нэвтрүүлэн мэдээллийн сан үүсгэх ажлыг эхлүүлсэн боловч тус программын хамгаалалтын найдвартай байдал хангагдаагүйгээс 2016 оны 1 сард зогссон байна. Одоогийн байдлаар НТБТ-ийн сурагчдын мэдээллийг БСШУСЯ-ны боловсролын салбарын мэдээллийн системд оруулж байна.
Сурах бичиг, сургалтын хэрэглэгдэхүүний хангамж, хүрэлцээ нэн дутмаг байна. НТБТ- ийн сургалтын хэрэглэгдэхүүн, сурах бичгийн хүрэлцээ хангалтгүй байгаа нь сургалтын чанарыг бууруулж байна. НТБТ-дэд ашиглаж буй 2004 онд боловсруулагдсан дүйцсэн хөтөлбөрийн сурах бичгийн агуулга, эдэлгээ нь хэт хуучирсан, ЕБС-дад ашиглаж буй сургалтын материалаас цөөн тоогоор хуваарилж байгаа хэдий ч хүрэлцээгүйн улмаас зөвхөн танхимаар ашиглаж байна. Иймд НТБТ-ийн сурагчид ЕБС руу шилжин суралцахад дүйцсэн хөтөлбөрийн агуулгыг бүрэн авахын тулд "Монгол хэл", "Математик", "Зураг, урлан бүтээх хөдөлмөр", "Хүн ба байгаль, эрүүл мэнд" гэсэн үндсэн хичээлүүдээр ЕБС- дад ашиглаж буй сургалтын материал, сурах бичиг, гарын авлага, ном товхимол нэн тэргүүнд шаардагдаж байна.
Сүүлийн нэг жилийн хугацаанд ТХХ-тэй ажиллах чиглэлээр багш нар цөөнгүй сургалтуудад хамрагдсан ба сургалтын сэдвүүдийг дурдвал:
· ХБХ-ийг тэгш хамруулан сургах
· ХБХ-ийг таних, илрүүлэх арга зүй
· ХБХ-тэй харилцах арга зүй
· Оюуны бэрхшээлтэй хүүхэдтэй ажиллах арга зүй
· Хүнд хэлбэрийн (хэвтрийн) ХБХ-тэй ажиллах арга зүй
Эдгээр сургалтуудаас танхимд онолын мэдээлэл аван, тусгай сургуультай очиж танилцан, хүүхэдтэй ажиллаж буй арга, хэрэглэгдэхүүн, сургалтын танхимтай танилцаж, практик туршлагатай танилцсан сургалтыг багш нар үр дүнтэй байсан гэж үзэж байна.
НТБТ-д сурах бичиг, сургалтын хэрэглэгдэхүүний хангамж, хүрэлцээ хангалтгүй байгаа нь сургалтын чанарыг бууруулж байна. НТБТ-дэд ашиглаж буй 2004 онд боловсруулагдсан дүйцсэн хөтөлбөрийн сурах бичгийн агуулга, эдэлгээ нь хэт хуучирсан, ЕБС-дад ашиглаж буй сургалтын материалаас цөөн тоогоор хуваарилж байгаа хэдий ч хүрэлцээгүйн улмаас зөвхөн танхимаар ашиглаж байна. Иймд НТБТ-ийн сурагчид ЕБС руу шилжин суралцахад дүйцсэн хөтөлбөрийн агуулгыг бүрэн авахын тулд "Монгол хэл", "Математик", "Зураг, урлан бүтээх хөдөлмөр", "Хүн ба байгаль, эрүүл мэнд" гэсэн үндсэн

хичээлүүдээр сургалтын материал, сурах бичиг, гарын авлага, ном товхимол нэн тэргүүнд шаардагдаж байна.
НТБТ, ЕБС хоорондын хамтын ажиллагаа
НТБТ, ЕБС-ийн хоорондын үйл ажиллагаа хэрхэн уялдаж байгааг авч үзэхэд ихэнхи НТБТ нь харьяа нутаг дэвсгэрийн ЕБС-ийн байранд сургалтын үйл ажиллагаа явуулдаг учраас зайлшгүй үйл ажиллагааны хамааралтай хэдий ч нэгдсэн удирдлагаар хангагддаггүй нь хамтын ажиллагааг сулруулах гол шалтгаан болж байна. ЕБС нь аймаг, дүүргийн Боловсролын Газарт харьяалагддаг бол НТБТ нь аймаг, нийслэлийн ЗДТГ-т харьяалагддаг.
ЕБС-ийн зүгээс хамтарч хэрэгжүүлсэн үйл ажиллагаануудыг авч үзвэл сургалтын анги танхимаа НТБТ-д ашиглуулах, сургалтын хэрэглэгдэхүүн, материал хуваалцах, дүүргээс зохион байгуулж буй нэгдсэн уралдаан тэмцээнд хамт оролцох зэргээр хамтран ажиллаж байна. Харин НТБТ-өөс EБС-д сурагч элсүүлэх хүсэлт гарган, анги дэвших шалгалтад тэнцсэн тохиолдолд ЕБС уруу шилжин суралцуулдаг байна. Гэвч нийтлэг тохиолдолд НТБТ-ийн дүйцүүлсэн хөтөлбөрөөр суралцаж байгаа ТХХ-үүд ЕБС-ийн анги дэвших шалгалтыг давах боломж бага байгааг менежерүүд ярилцлагадаа дурдсан. 2017- 2018 оны хичээлийн жилд судалгаанд хамрагдсан НТБТ-өөс ЕБС уруу 4 сурагч шилжсэн байна. НТБТ-өөс ЕБС-д шилжин суралцах хөдөлгөөн бага байгаад нөлөөлж байгаа хүчин зүйлсийг авч үзвэл:
1. Шилжилт хөдөлгөөн бага байгаад сургалтын хөтөлбөрийн зөрүү нөлөөлж байна. НТБТ-ийн сургалтын дүйцсэн хөтөлбөр нь тухайн шатны (бага, дунд) боловсролын агуулгын 70%-ийг дүйцүүлэн заадаг 13 тул сурагчдын хувьд ЕБС-ийн анги дэвших шалгалт өгөхөд мэдлэгийн зөрүү гардаг байна. НТБТ-ийн анги дэвших шалгалтыг тухайн төвөөс өөрсдөө зохион байгуулдаг бол ЕБС-ийн анги дэвших шалгалтыг аймаг, дүүргийн Боловсролын Газараас зохион байгуулж байна.
2. Нийгмийн эмзэг бүлгийн эцэг эхчүүд хүүхдүүддээ тавих анхаарал сул, багш, сургуультай тогтмол харилцаагүй байдгаас мэдээлэлгүй байх, хоцрогдол үүсэх шалтгаан болдог.
3. НТБТ-ийн ном сурах бичгийн хангамж, сурах орчин, сургалтын чанар ЕБС-д шилжин суралцахад нөлөөлж байна.
4. ЕБС-д суралцахад ном, сурах бичиг худалдаж авах, ангийн хуримтлал, засварын мөнгө зэрэг зардал их, хувцаслалт, нийгмийн байдлын зөрүү их байдгаас ЕБС-д шилжсэн хүүхдүүд эргэн сургууль завсардаж, эсвэл дахин НТБТ-дөө орох тохиолдол гарч байна.




13 БСШУСЯ-ны сайдын 2010.12.10-ны өдрийн 556 дугаар тушаал

5. НТБТ-ийн сурагчид нь хоѐроос дээш жил сургууль завсардсан, сурлагын болон суралцах чадварын хоцрогдолтой байдаг тул дүйцсэн хөтөлбөрийн хөнгөвчилсөн сургалтыг илүүд үзэх хандлагатай байна.
6. НТБТ-өөс ЕБС-д шилжин сурахтай холбоотой асуудлаар НТБТ-ийн багш нарын санал бодлыг авч үзвэл сурагчдыг ЕБС-д хүлээн авахад бэлэн бус (50%), үе тэнгийнхний хандлага сөрөг (36,7%), шилжүүлэх үйл явц тодорхойгүй (36,7%) хэмээн үзсэн нь хоѐр байгууллагын хамтын ажиллагаанд ахиц гаргах шаардлагатай байгааг харуулж байна.
Хүүхдүүд сургуульд сурах эрхтэй, ТХХ-ийг боловсролд тэгш хамруулан сургах нь хүмүүнлэг нийгмийн зарчим, тэднийг тусгаарлахгүй, ЕБС-д түшиглэн сургах нь үр дүнтэй гэсэн олон нийтийн ойлголт, хандлагыг төлөвшүүлэх, хүүхдэд ээлтэй нийгэм, сэтгэл зүйн орчин бүрдүүлэх чиглэлээр нөлөөллийн үйл ажиллагаа явуулах, талуудыг татан оролцуулах шаардлагатай нь дээрх үр дүнгээс харагдаж байна.


Дүгнэлт
· НТБТ-ийн багш нар хүүхдийн тусгай хэрэгцээнд нийцсэн, ялангуяа ХБХ-ийн хөгжлийн бэрхшээлийн онцлогт тохируулан ажиллах мэдлэг, чадвар нь сул байна.
· НТБТ-д хөгжлийн бэрхшээлтэй хүүхдийн /хараа болон сонсголын бэрхшээлтэй/ онцлогт нийцүүлэн сургалт явуулах орчин бүрдээгүй, багшлах арга зүй, мэдлэг, туршлага дутмаг байна.
· НТБТ-ийн багш нарын хувьд тусгай хэрэгцээтэй хүүхдийн сурлага, хичээлийн үр дүнг үнэлэх үнэлгээний нэгдсэн тогтолцоо байхгүйгээс өөрсдийн ажлын туршлагадаа үндэслэн харилцан адилгүй аргачлалуудыг ашиглаж байна.
· НТБТ-ийн багш нар өөрсдийн дотоод нөөц боломжоо ашиглан сургалтын орчин бүрдүүлэн ажиллаж байгаа хэдий ч шийдэл хүлээсэн, дэмжлэг шаардлагатай асуудлууд олон байна. Үүнд: (1) ТХХ-ийн сургалтын орчинг бүрдүүлэх, (2) эцэг эхчүүдэд мэдлэг олгох, (3) багш нарыг чадавхижуулах, (4) эрх зүйн орчныг боловсронгуй болгох, (5) ганцаарчилсан сургалтын төлөвлөгөөг хэрэгжүүлэх үйл ажиллагааг нэн тэргүүнд хийх хэрэгтэй гэж үзэж байна.
· НТБТ-ийн ихэнх нь өөрсдийн хичээлийн байргүй, харьяа дүүрэг, орон нутгийн ЕБС- ийн анги, танхимд хичээллэж байна. Хичээлийн байрны хүрэлцээгүй байдал, ТХХ- ийн онцлог, хэрэгцээнд нийцэхгүй сургуулийн дэд бүтэц, санхүүжилт бага, материаллаг бааз муу зэрэг нь гол бэрхшээл болж байна.
· Сурах бичиг, сургалтын хэрэглэгдэхүүний хангамж, хүрэлцээ нэн дутмаг байна. НТБТ-ийн сургалтын хэрэглэгдэхүүн, сурах бичгийн хүрэлцээ хангалтгүй байгаа нь сургалтын чанарыг бууруулж байна.
· НТБТ-ийн багшийн ажлын орчныг дэмжсэн зохицуулалтууд дутмаг байна. Цөөн багштай, ажлын ачаалал их, ТХХ-тэй ажилласан цалингийн урамшуулал, нэмэгдэл олгогддоггүй зэрэг шалтгаанууд нь багш ТХХ-тэй ажиллахад сөрөг хүчин зүйл болж байна.
· НТБТ-ийн багш нарын хувьд хамгийн хэрэгцээтэй сургалтуудад ТХХ-ийн тусгай хэрэгцээний төрөл, түүний онцлогт тохируулан заах арга зүйн сургалтыг онцолж байна.
· ТХХ-ийг тэгш хамруулан сургахад ЕБС, НТБТ-ийн хамтын ажиллагаа сул байна. Ихэнх НТБТ-үүд ЕБС-ийг хичээлийн анги танхимын хувьд түшиглэн үйл ажиллагаа явуулахаас өөр сургалт, хүүхэд хөгжлийн чиглэлээр хамтын ажиллагаа бүх сургуулиудад хангалтгүй түвшинд байна.
· НТБТ-өөс ЕБС-д хүүхэд шилжин суралцах нь нээлттэй боловч өнгөрсөн хичээлийн жилд ЕБС-д дэвшин суралцсан тохиолдол бага байна. НТБТ-ийн сургалтын дүйцсэн хөтөлбөр, ЕБС-ийн сургалтын хөтөлбөрийн зөрүү нь шилжин суралцах боломжийг

хязгаарлаж байна. Хөтөлбөрийн зөрүүнээс гадна ЕБС-ийн сургалтын зардал, үе тэнгийнхний гадуурхал, сургуулийн орчинд тулгардаг харилцааны бэрхшээлүүд нь шилжилт хөдөлгөөнийг хязгаарлахад нөлөөлж байгаа нийгмийн хүчин зүйл болж байна.
· “Боловсролын салбарын мэдээллийн систем”-д НТБТ-ийн сурагчдын мэдээлэл бүрэн орохгүй байгаа нь шилжилт хөдөлгөөн, өрхийн эмзэг ядуу байдал, эцэг эхийн хайхрамжгүй байдал, төрсний гэрчилгээ аваагүй зэргээс шалтгаалж байна. Нэгдсэн бүртгэлд ороогүйгээс сурагчийн хувьсах зардал, бусад сургалтын хангамжид багтаж чадаагүй сурагчид зорилтот НТБТ-д байна.
· Хүүхдийг боловсролд тэгш хамруулан сургах үйл ажиллагаанд эцэг эхчүүд хоорондоо хамтран ажиллах, сургалтын үйл ажиллагааны чиглэлээр санаачилга гаргах, оролцох байдал хангалтгүй байна.


Санал зөвлөмж
· ТХХ-ийн хэрэгцээнд нийцсэн боловсролын үйлчилгээний чанар, баталгаатай байдлыг хангахын тулд ТХХ-ийн хөгжлийн болон сургуулийн орчинд тэгш хамрагдалтыг хэрхэн дэмжиж, сайжруулж байгаа талаас нь мониторинг, үнэлгээ хийх.
· НТБТ-д дүйцсэн сургалтын хөтөлбөр, хичээлийн төлөвлөгөөг боловсруулах ажлыг НТБТ бүрт нэг агуулгатай болгох, дүйцсэн хөтөлбөрийн хичээлийн сурах бичиг, гарын авлагад үнэлгээ хийх, шинэчлэх, хүртээмжийг нэмэгдүүлэх.
· Холимог бүлгийн сургалтын хөтөлбөрийг боловсруулах арга зүйн чиглэлээр багш нарыг чадавхжуулах, ялгаатай түвшний хүүхдүүдийн нас, хөгжлийн онцлогт тохирсон сургалтын арга зүйн сургалтад хамруулах.
· ТХХ-ийн сурлагын ахицыг үнэлэх үнэлгээний арга зүйг боловсронгуй болгох, сурагчдын мэдлэг, чадвар, хөгжлийн ахицын талаарх арга зүйн сургалтыг багш нарт олгох, сурагч, эцэг эхчүүдэд нээлттэй мэдээлэл өгөх үйл ажиллагааг хэвшүүлэх.
· НТБТ-д суралцаж байгаа ХБХ-ийн хөгжлийн бэрхшээлийн оношилгоог мэргэжлийн түвшинд гүйцэтгэх, оношилгоонд суурилан ЕБС болон тусгай сургуульд шилжүүлэх тухай шийдвэрийг гаргах, эцэг эхчүүдэд нээлттэй мэдээлэл өгөх тогтолцоог журамлах.
· ТХХ-ийг тусгай сургуульд сурах ѐстой гэсэн уламжлалт хандлага оршсоор байгаа тул ТХХ-ийг боловсролд тэгш хамруулан сургах, түүний үр  дүн,  ач  холбогдлын  талаар  эцэг эх, асран хамгаалагч нарт зориулсан сургалтын хөтөлбөр  боловсруулах,  нөлөөллийн үйл ажиллагаа зохион байгуулах.
· ТХХ-тэй эцэг эх, асран хамгаалагчдад хүүхэдтэйгээ ажиллах арга зүйн мэдлэг олгох, зөвлөмж боловсруулан гаргах, хүүхэдтэйгээ ажиллаж буй сайн туршлагыг түгээх.
· БСШУСЯ-ны “Боловсролын салбарын мэдээллийн систем”-д боловсролын тусгай хэрэгцээний ангиллын дагуу сурагчдын мэдээллийг оруулах, НТБТ-д суралцаж байгаа ТХХ-ийн нарийвчилсан бүртгэлийг оруулах.
· Багшлах эрхийн шалгалтад ТХХ-тэй ажиллах, ТХБ, ТХСБ-ын талаарх агуулга нэмэх.
· ТХХ-тэй ажиллаж буй багш нарт цалингийн нэмэгдэл, урамшуулал олгох заалтын хэрэгжилтийг хангах; НТБТ-ийн холимог анги, ТХХ-ийн хувьсах зардлыг  нэмэгдүүлэх.
· НТБТ-ийн нийт сурагчдыг “Үдийн цай”, “Үдийн хоол” хөтөлбөрт хамруулах.
· ТХХ-ийг сурлагын амжилт, нөөц бололцоог үнэлэх, тусгай хэрэгцээг таних үнэлгээний аргачлалууд тодорхойгүй байгаа бөгөөд боловсролын үнэлгээний аргачлалуудыг боловсруулж багш нарыг сургах.

